
Химиялық реакция жылдамдығының әртүрлі факторларға тәуелділігін зерттеу. Гомогенді және гетерогенді катализ

Реактивтер:
– Мыс (II) сульфаты ерітіндісі
– Аммоний гидроксиді ерітіндісі
– Сутек пероксидінің 10%-дық ерітіндісі
– Марганец (IV) оксиді

Құрал-жабдықтар:
250 мл цилиндр, өлшегіш цилиндрлер (100 мл, 25 мл, 10 мл), спирт шамы, штатив.

Жұмыс барысы

1-тәжірибе: Гомогенді катализ
– Үш 250 мл цилиндрдің біріншісіне 50 мл мыс (II) сульфаты ерітіндісін құйыңдар.
– Екіншісіне – 50 мл аммоний гидроксиді ерітіндісін.
– Үшіншісіне мыс (II) сульфаты мен аммоний гидроксидінен 25 мл-ден араластырып құйыңдар.
– Барлығына 10 мл сутек пероксидін қосыңдар.
– Әр цилиндрдегі оттектің бөліну жылдамдығына назар аударыңдар.
– Қорытынды жасаңыздар. Реакция теңдеулерін жазыңыздар.

2-тәжірибе: Гетерогенді катализ
– Сынауыққа 1 мл сутек пероксидін құйып, оған сөнген шырпыны жақындатыңдар. Не байқадыңдар?
– Содан кейін сутек пероксидіне марганец (IV) оксидінің бірнеше кристалын қосып, қайтадан сөнген шырпыны жақындатыңдар. Не байқадыңдар?
– Марганец (IV) оксидінің рөлі қандай?
– Реакция жылдамдығына әртүрлі факторлардың әсері туралы қорытынды жасаңдар.
– Тиісті реакция теңдеулерін жазыңдар:
2H₂O₂ → 2H₂O + O₂↑ (MnO₂ катализатор ретінде)

https://www.youtube.com/watch?v=7siaPZ6d_y8

































№ 6 – ЗЕРТХАНАЛЫҚ ЖҰМЫС

Химиялық тепе-теңдіктің ығысуы

Реактивтер: темір (III) хлориді (FeCl₃), калий роданиді (KCNS) — 0,01 M және 1 M ерітінділері, кристалды 10 г калий хлориді (KCl).
Құрал-жабдықтар: 500 мл және 250 мл стакандар, 25 мл өлшегіш цилиндр, шыны таяқша, ақ экран.

Тәжірибе барысы:
500 мл стаканға 100 мл 0,01 M темір (III) хлориді мен 100 мл калий роданидінің ерітіндісін құйып, шыны таяқшамен араластырыңдар.
Нәтижесінде темір роданиді — Fe(CNS)₃ түзіліп, ерітінді қызыл түске боялады:

Реакция теңдеуі:
FeCl₃ + 3KCNS → Fe(CNS)₃ + 3KCl

Алынған ерітіндіні төрт бөлікке бөліңдер:
· 1-стакан: бақылауға қалдырылады.
· 2-стакан: үстіне 5 мл 1 M темір (III) хлоридін қосып, араластырыңдар.
· 3-стакан: үстіне 5 мл 1 M калий роданидін қосып, араластырыңдар.
· 4-стакан: үстіне 5 г құрғақ калий хлоридін қосып араластырыңдар.

Бақылау:
2 және 3 стакандарда қызыл түс қаныға түседі — тепе-теңдік өнімдер бағытына ығысады.
4-стаканда қызыл түс әлсірейді — тепе-теңдік бастапқы заттар бағытына ығысады.
Қорытынды:
Ле-Шателье принципіне сай, жүйеге әсер ететін факторлар тепе-теңдікті ығыстырады.

№7 – ЗЕРТХАНАЛЫҚ ЖҰМЫС

Типтік металдар, бейметалдар мен екідайлы элементтердің химиялық қасиеттері

Реактивтер: мырыш, магний (түйір түрінде), тұз және күкірт қышқылы (сұйытылған), натрий гидроксиді (NaOH), калий йодиді (KI), хлор суы, кальций оксиді (CaO), су, әмбебап индикатор қағазы.
Құрал-жабдықтар: сынауықтар және сынауық ұстағыш.

Қауіпсіздік: қышқылдар мен сілтілермен жұмыс кезінде қауіпсіздік ережесін сақтау.

1. Жай заттардың тотықтырғыш және тотықсыздандырғыш қасиеттері

1-тәжірибе:
Екі сынауыққа бірдей мөлшерде мырыш пен магний түйірлерін салып, үстіне 2 мл тұз қышқылын қосыңдар.
Тапсырма: бақыланған өзгерістерді дәптерге жазып, реакция теңдеулерін жазыңдар.
Электрондық баланс әдісімен теңестіріп, тотықтырғыш пен тотықсыздандырғышты анықтаңдар.

2-тәжірибе:
Сынауыққа 2-3 мл калий йодиді ерітіндісін құйып, үстіне 2 мл хлор суын қосыңдар.
Тапсырма: реакцияны бақылып, теңдеуін жазыңдар. Электрондық баланс әдісімен теңестіріп, тотықтырғыш пен тотықсыздандырғышты табыңдар.

2. Оксидтердің химиялық қасиеттері

3-тәжірибе:
Екі сынауыққа кальций оксидін салыңдар.
· 1-сынауыққа су қосып, 1-2 тамшы фенолфталеин тамызыңдар (түсі өзгереді).
· 2-сынауыққа 2-3 мл күкірт қышқылын қосыңдар.

Тапсырма: бақылау мен реакция теңдеулерін жазыңдар. Кальций оксидінің қасиеттері туралы қорытынды жасаңыздар.

3. Қышқылдар мен негіздердің химиялық қасиеттері

4-тәжірибе:
Екі сынауыққа 2 мл натрий гидроксиді және 2 мл тұз қышқылының ерітінділерін құйыңдар. Әмбебап индикатормен pH мәнін анықтаңдар. Сосын екеуін араластырып, қайта pH-ты тексеріңдер.

Тапсырма:
· Қышқыл мен сілтінің диссоциация теңдеулерін молекулалық және иондық түрде жазыңдар.
· Қорытынды: бейтараптану реакциясы.

















Л 8 – ЗЕРТХАНАЛЫҚ ЖҰМЫС

Натрий, калий, магний және кальцийдің маңызды тұз үлгілерімен танысу және жалын түсінің өзгеруі

Реактивтер: натрий, калий, кальций, магний тұздары.
Құрал-жабдықтар: табақша, сынауықтар, ұстағыш, фильтр қағазы, сіріңке, спиртшам.

Қауіпсіздік техникасы: қыздыру құрылғылары, қышқылдар мен сілтілермен жұмыс ережелерін сақтау.

1-тәжірибе:
Натрий, калий, магний және кальций тұздарының сыртқы түрі, түсі және суда ерігіштігін анықтап, төмендегі кестені толтырыңдар:
	Тұздың атауы
	Химиялық формуласы
	Түрі, түсі
	Суда ерігіштігі



2-тәжірибе:
Тазартылған нихром сымды натрий, калий және кальций тұздарының ерітінділеріне батырып, спиртшамның түссіз жалынына ұстаңдар.

Бақылау:
· Натрий: сары
· Калий: күлгін
· Кальций: кірпіш-қызыл

